
“Сиёҳранг олтин” дея ном олган ўсим-
лик ҳақида эшитганмисиз? Францияда 
лавандани шундай аташади. Сўнгги йил-

ларда дунёнинг кўплаб мамлакатла-
рида бу хушбўй ўсимликни тижорат 
мақсадида етиштириш тобора омма-

лашмоқда. Сабаби фармацевтика, озиқ-
овқат, косметология соҳаларида кенг 
қўлланиладиган 
мазкур ўсимликка 
талаб доим юқо-
ри, уни етишти-
риш бизнеси эса 
ҳамиша фойдали 
бўлган.

В и л о я т и м и з н и н г 
Юқори Чирчиқ тумани, 
Красногорск шаҳарча-
сига туташ тоғ ёнбағирларида ҳам лаванда етишти-
риш йўлга қўйилган. “Lavanda rose” МЧЖ тасарруфи-
даги 35 гектар майдонда парваришланаётган 
лавандадан махсус техникалар ёрдамида 
эфир мойи ажратиб олинмоқда.

“Бахт ифори”
±ки “си±µранг олтин”
Юқори  Чирчиқда  етиштирилмоқда

Тошкент вилояти ҳокими Зойир 
Мирзаев Ўрта Чирчиқ туманидаги бир 
нечта ишлаб чиқариш объектлари фао-
лияти билан танишиб, қурилаётган би-
ноларни кўздан кечирди.

Дастлаб, “Туркистон» маҳалласида жойлашган “Қорасув мебель сав-
до” оилавий корхонасида мебелчилик йўналиши бўйича микромарказ 
ҳамда амалий мономарказ фаолиятини ташкил этишга оид чора-тадбир-
лар режаси муҳокама қилинди. Корхона тўлиқ қувват билан ишга тушгач, 
500 дан ортиқ иш ўрни яратилиши кўзда тутилмоқда. 

Шунингдек, Зойир Мирзаев “Халқобод” маҳалласидаги пайпоқ ишлаб 
чиқариш корхонасида бўлди.

Маълумот ўрнида, вилоятимизда текстиль саноати жадал ривожла
наётган соҳа ҳисобланади. Жорий йил бошидан буён ҳудудда 10 дан ор-
тиқ янги қувватлар ишга туширилди, уларнинг экспорт салоҳияти кундан 
кунга ортиб бормоқда.

Унда вилоят сектор раҳбарла-
ри, бошқарма, корхона-ташкилот-
лар раҳбарлари, шаҳар ва туман-
лар ҳокимлари, фаоллар иштирок 
этди. Вилоят ҳокимлигининг ижро 
маҳкамаси бошлиғи Шуҳрат Ҳоши-
мов юқори турувчи идоралардан 
келган топшириқларнинг бажари-
лиш ҳолати бўйича ахборот берди.

Хусусан, вилоят ҳокимлигининг 
Капитал қурилиш ва коммуника
циялар бўйича котибиятида 149 
топшириқ ижроси таъминланма-
гани, махсус электрон тизимга 
топшириқлар ижросининг ҳола-
ти бўйича ахборот киритилмай 
келинаётгани кескин танқид 
қилинди. Шунингдек, ижтимоий 
соҳа объектларига кўмир маҳсу-
лотларини етказиб бериш ҳолати 
кўриб чиқилди. Вилоят ҳокими бу 
масаланинг ташкилий, молиявий 
жиҳатларига тўхталди. Жумладан, 
маҳсулотни мактаб ва тиббиёт 

муассасалари омборларига келти-
риш, қиш мавсумига тайёргарлик 
кўриш муҳим масала экани қайд 
этилди. Бу борада сусткашликка 
йўл қўяётган раҳбарлар огоҳлан-
тирилди.  

Йиғилишда Зойир Мирза-
ев вилоятда “Янги Ўзбекистон” 
тураржой массивларининг қури-
лиш жараёнига ҳам тўхталди. 
Чирчиқ, Олмалиқ шаҳарларида 
қурилаётган мазкур массивларда 
ишлар режадан ортда қолаётга-
ни, нафақат қурилиш, қолаверса, 
уйларни сотиш жараёни ҳам 
шаффоф эмаслиги айтилди. 
Ўз навбатида, одамларда уйни 
воситачисиз, тўғридан-тўғри сотиб 
олишга ишонч йўқолаётгани, бун-
дай ишларга қарши ҳуқуқ-тартибот 
идоралари назоратни кучайтири-
ши зарурлигига эътибор қаратил-
ди.  

Абдулазиз МУСАЕВ

ТОШ-
К Е Н Т 

вилоятилик 
1 минг 56 нафар зи-
ёратчилар Ҳаж ибо-
датларини бекаму 

кўст бажариб, юртимизга 
эсон-омон қайтишди.

БЎСТОНЛИҚ тумани 
маҳаллалари инфрату-
зилмасини яхшилаш учун 
31 млрд. сўмдан ортиқ 
маблағ ажратилди.

Мактабгача ва мактаб 
таълими вазири ўринбо-
сарлари ЎРТА ЧИРЧИҚ 
тумани ёшлари билан уч-
рашишди. Унда ёшларга 
танлаган йўналишига кўра мусиқа асбоблари, тур-
ли ускуна ва маиший буюмлар тақдим этилди.

ТОШКЕНТ тумани 
ФВБ ходимлари томони-
дан аҳоли хонадонлари, 
маҳаллалар, тадбиркор-
лик субъектлари ва қури-
лиш объектларида ёнғин 
хавфсизлигини таъмин-
лаш бўйича "Долзарб 30 кун" ойлиги доирасида 
профилактик тушунтириш-тарғибот тадбирлари 
ўтказилди.

ФОЙДАЛИ ТАКЛИФЛАР 
КЎРИБ ЧИҚИЛДИ

Мулоқот давомида ту-
маннинг серунум тупроқ ва 
иқлим шароитидан келиб 
чиқиб, аграр соҳага инно-

вацияларни татбиқ қилиш, 
томчилатиб ва ёмғирлатиб 
суғориш технологияларини 
жорий этиш сингари қатор 

масалалар мутахассислар 
иштирокида муҳокама этил-
ди.

Туман раҳбари ва ин-
весторлар икки томон учун 
ҳам фойдали таклифларни 
кўриб чиқишди.

Ўзбекистонда ишлаб 
чиқарилган

Сўнгги вақтларда ижтимо-
ий тармоқларда сифатсиз 
дорилар инсонларнинг 
умрига зомин бўлаётгани 
ҳақидаги хабарларга дуч 
келяпмиз. Айниқса, улар 
орасида ёш болаларнинг 
борлиги ачинарли. Бун-
дай нохуш ҳолатларга 
йўл қўймаслик учун юрти-
миз фармацевтика саноа-
тида қандай ишлар амалга 
оширилмоқда? 2

Пискент тумани ҳокими Нодирбек Якубов 
хитойлик инвесторларни қабул қилди.

£ИШЛО£ДА
САНОАТ ИСТИ£БОЛЛАРИ

УЙЛАРНИ СОТИШДА 
ШАФФОФЛИК ЗАРУР
Нурафшон шаҳрида вилоят ҳокими Зойир Мирзаев раислигида 

кун тартибидаги муҳим масалалар ижросига қаратилган видеосе-
лектор шаклидаги йиғилиш ўтказилди.

Шариф Валиев-
ни нурафшонликлар 

яхши танишади. У ҳар 
куни шаҳар аҳолиси уй-
ғонгунча нон ёпиб, дўко-

ну бозор расталарига 
тарқатади.

БИР ОИЛАНИНГ
ИККИ ТАДБИРКОРИ

2 Суҳробжон САДИРОВ олган суратлар

Ҳамкорлик

Бир йил аввал Шариф ака “Хуршид-Дилшод” оила-
вий корхонасига асос солди. 35 млн. сўмга Хитой давла-
тидан 3 та замонавий қолипли нон тайёрлаш ускунасини 
олиб келиб ўрнатди.

– Бобом ва отам новвой бўлишган, – дейди Шариф ака. 
– Ўзим ҳам 35 йилдан бери новвойчилик билан шуғулла-
наман. Очиғи, ишимни яхши кўраман. Нон ёпишнинг ҳам 
ўзига яраша қийинчиликлари бор: ёзда иссиқ, хамир ай-
ниб қолиши мумкин. Шунга қарамай, кунига мингтагача 
қолипли нон тайёрлашга эришяпмиз.

Шариф ака келгусида кичик 
цех очиб қандолат маҳсулотла-
ри тайёрлашни ҳам йўлга қўйиш 
ниятида.

Суриштирсак, бу оилада 
ҳамма тадбиркор экан. Ша-
риф аканинг аёли Ҳурбуви опа 

нафақада бекор ўтирмасдан 
келинлари билан тикув цехи 
очишган.

– Авваллари фақат оила аъ-
золарим учун тикардим, – дейди 
Ҳурбуви опа. – Ҳозир эса келин-
ларим билан аёллар ва болалар 
кийимларини тикяпмиз. Тайёр 

маҳсулотни бозорга жўнатамиз. 
Эндиликда Ҳурбуви опа яна 

10 та тикув машинаси олиб, 
маҳалласидаги хотин-қизларни 
иш билан таъминламоқчи. 

Ўткир ҲОШИМОВ,
“Тошкент ҳақиқати” 

мухбири

БИР ОИЛАНИНГ ИККИ ТАДБИРКОРИ

“Бахт ифори”
±ки “си±µранг олтин”
Юқори  Чирчиқда  етиштирилмоқда

– Лавандани “бахт ифори” деб 
ҳам таърифлашади, – дейди МЧЖ 
раҳбари Фаррух Ҳожимуродов. – 
Сабаби ўсимлик таркибида парфю-
мерия, косметология ва фармацев-
тика саноати маҳсулотлари учун 
зарур бўлган эфир мойи мавжуд. 
Лаванда кўчатини 2020 йилда Тур-
кия давлатидан олиб келганмиз. 
2-3 йил иқлимимизга мослаштир-

дик. Айни пайтда 8 гектар май-
донга лаванданинг маҳаллий-
лаштирилган нави экилган. Ерга 
ишлов бериш, экиш схемаси ва 
кўчатни тўғри танлаш – яхши на-
тижага эришишнинг асосий уч 
омилидир. Ўсимлик юқорига қа-
раб ўсиб кетмаслиги учун тез-тез 
яганалаб турилади. Шу сабабли 
шар шаклида ўсиб ривожлана-
ди, шохларидан янги новдалар 
ҳосил бўлади. Яъни, кўчатлар 
тупнинг қай даражада шохлан-

ганига қараб гуллайди. Қурғоқчилик 
ва совуққа чидамли.

Фаррух аканинг айтишича, ла-
ванда узиб олингач, 24 соат ичида 
қайта ишланиши талаб этилади. 
Яъни, ўриб олинган гул бир кун қу-
ритилгач, махсус қозонга солиниб, 
2 атмосфера босим буғ берилади. 
Шундан сўнг 150 градус ҳароратда-
ги сув юборилади. Шунда сув ёғ би-
лан реакцияга киришиб, эфир мойи 
ажралиб чиқади. Ҳисоб-китобларга 
кўра, 500 килограмм лавандадан 

150 литр эфир мойи олинади. 2022 
йилда 100 литр эфир мойи олиш-
га эришилди. Жорий йилда эса бу 
рақамни 260 литрга етказишмоқчи. 
Маҳсулотни Германияга юбориш 
бўйича шартномалар имзоланган.

Лаванда етиштириш ва уни қай-
та ишлашда ўсимликнинг ҳеч бир 
қисми чиқитга чиқмайди. Ҳатто, 
мойи сиқиб олинган бандидан ёстиқ 

тайёрлашда хом ашё сифа-
тида фойдаланса бўларкан. 
Хўжалик бу бўйича ҳам Тур-
кия билан келишувга эриш-
ган: яъни қуриган шохлар 
уларга сотилади. Шуни эъти-
борга олиш керакки, лаванда 
экилгач 2-3 йилдан сўнг қайта 
ишланганда мой бера бош
лайди. Кейин эса 10-15 йил 
мобайнида мой олиш мумкин.

Маълумот ўрнида айтиш 
жоизки, эфир мойи таркиби-
да дубиль моддалар (танинлар), 
фенилкарбон кислоталар, гидрок-
сикумаринлар, фитостероллар, 
кумаринлар ва флавоноидлар 
аниқланган.

Лаванда гулларидан тайёрла-
надиган дори воситалари енгил, 
бўшаштирувчи ва тинчлантирувчи 
таъсирга эга. Мазкур моддаларнинг 
микробга, шамоллашга қарши таъ-
сир кучи тадқиқотларда исботлан-
ган.

Тиббиётда лаванда уйқу бузили-
ши, стресслар ва тартибсиз овқат-
ланиш натижасидаги касалликлар, 
ошқозон қўзғалиши синдромида 
тавсия этилади. Шунингдек, қон 
айланишининг бузилиши ва ревма-
тизм касалликларида қўлланилади.

Дарвоқе, сўнгги йилларда ла-
ванда етиштирувчи мамлакат-
ларда сайёҳлик янада ривожлан-
моқда. Хусусан, Франциянинг 
Проване провинциясида улкан 
лаванда майдонлари мавжуд бў-
либ, ҳар йили бу ажойиб ўсим-
ликка бағишланган фестиваллар 
ўтказилади. Ушбу тадбирларнинг 
санаси лаванда ҳосилини йиғиб 
олиш жойи ва даврига боғлиқ 
бўлади. Шу каби сайёҳлик дастур-

лари лаванда далалари билан 
машҳур бўлган Венгрия ва Болга-
рияда ҳам ўтказилади ва минглаб 
туристлар оқимини жалб қилади.

Марказий Осиёдаги илк лаван-
да фестивали 2021 йилнинг июнь 
ойида Фарғона вилоятида ташкил 
қилинган эди.

Нозима РАСУЛОВА,
“Тошкент ҳақиқати” мухбири

Жалолиддин ЭСОНОВ
олган сурат

Шу мақсадда Юқори Чирчиқ ту-
манида жойлашган “UZGERMED 
PHARM” МЧЖ фаолияти билан 
яқиндан танишдик. 2011 йилдан 
бери фаолият юритиб келаёт-
ган корхона Германиянинг “АХХО 
GmbH” заводи билан ҳамкорликда 
очилган бўлиб, ҳозирда Ўзбекистон-
да дори воситалари ишлаб чиқара-
диган энг йирик объектлардан бири-
га айланган. Фаолиятини 2 турдаги 
инъекция эритмалари ишлаб чиқа-
ришдан бошлаган корхонада бугун-
га келиб 70 дан зиёд дори воситала-
ри тайёрланмоқда.

– Дориларни тайёрлашда ишла-
тиладиган моддалар, асосан, Хитой 
ва Ҳиндистондан келтирилади, – 
дейди корхона раҳбари Абдураҳмон 
Назаров. – Корхонамиз соатига 20 
мингта ампула ишлаб чиқариш қув-

ватига эга. Ходимлар ҳар йили хо-
риж мамлакатларида малака оши-
риб келишади. Маҳсулотларимиз 
сифатини доимий назорат қилиш 
учун кимёвий микроэлементларни 
бир нечта босқичда аниқловчи лабо-
ратория фаолияти йўлга қўйилган. 
Сифатсиз деб топилган дорилар 
тегишли тартибда утилизация қили-
нади. Ҳозирда ишлаб чиқарилаёт-
ган маҳсулотнинг 30 фоизи Россия, 
Молдова, Қозоғистон, Яман, Жану-
бий Корея каби дунёнинг 12 мамла-
катига экспорт қилинмоқда. Қолгани 
эса Ўзбекистон бўйлаб етказиб бе-
рилади.

МЧЖ иккита цех ҳамда махсус 
омбордан иборат бўлиб, бу ерда 
300 дан ортиқ ходим меҳнат қи-
лади. Айни пайтда эса битта цех 
қайта реконструкция қилинаётгани 
сабабли ишчилар ўрни вақтинча 

150 тага қисқарган. Ишсиз қолган-
лар маълум муддатга Бўстонлиқ 
туманидаги “Бўстонлиқ-фарм” эр-
кин иқтисодиёт зонасига ишга жой-
лаштирилди.

Бизга берилган маълумотларга 
кўра, таъмирлаш ишлари олиб бо-
рилаётган цехда дориларни стери-
лизация қилиш учун янги ускуналар 
ўрнатилмоқда. Бу техникалар Чехия 
давлатидан келтирилиб, ҳозирда 
ҳиндистонлик мутахассислар томо-
нидан ўрнатилиб берилмоқда. Таъ-
мирлаш ишларини жорий йилнинг 
охирига қадар якунлаш режалашти-
рилган. 

Маълумки, ҳозир кўп мамла-

катларда инъекция эритмалари-
ни елим идишларда қадоқлашга 
ўтилмоқда. Лекин мазкур корхона-
да анъана бузилмаган, эритмалар 
шиша идишларга қадоқланмоқда. 
Шиша идишлар эса махсус буюртма 
асосида олиб келинади.

Дарвоқе, корхонада фаолият 
юритаётган ходимларнинг аксария-
ти тиббиёт соҳасида академик унво-
нига эга. Бу эса иш унумдорлиги ва 
сифат кўрсаткичининг юқори бўли-
шини таъминламоқда.

Суҳробжон САДИРОВ,
“Тошкент ҳақиқати” мухбири

Жалолиддин ЭСОНОВ
олган суратлар

ШИОРИМИЗ:

СИФАТ ВА 
ЯНА СИФАТ

Ҳадемай олий таълимга қабул жараёнлари ҳам якунланиб, 
абитуриентлар учун имтиҳонлар бошланади. Хўш, бу йил та-
лаба бўлиш истагидаги ёшлар учун қандай янгиликлар бор? 

АБИТУРИЕНТЛАР УЧУН 
£АНДАЙ ¤ЗГАРИШЛАР БОР?

Олий таълим, фан ва иннова-
циялар вазирлиги ҳамда Билим ва 
малакаларни баҳолаш агентлиги 
берган маълумотларга кўра, жорий 
йилги қабул жараёнларида ўтган 
йилгига нисбатан қабул квотала-
ри сони грант учун 10 фоизга, 
тўлов-контракт учун эса 1 
фоизга оширилган. Бу 
эса, рақамларда бака-
лавриат учун кундуз-
ги таълим тўлов-кон-
тракт қабул 
квоталари 92 минг 
254 тани ташкил эта-
ётгани ҳамда давлат 
гранти 34 минг 860 та 
этиб белгиланганини 
кўрсатади. Қолаверса, бу 
йилдан Президент фармойиши 
билан 16 та бакалавриат ва 23 та 
магистратура мутахассислигига ян-
гидан қабул ташкил этилмоқда.

Шунингдек, бу йилдан абитури-
ентларни рўйхатга олишда мактаб 
баҳоларининг инобатга олиниши 
ҳақида айтилган эди. Президент-
нинг тегишли фармонига асосан, 
мажбурий 11 йиллик таълимнинг 
сўнгги 6 йиллик баҳолари ўртача 
кўрсаткичини олий таълим таш-
килотига кириш имтиҳонларида 
инобатга олиш 2 йилга кечикти-
риладиган бўлди. Жорий йилги 
қабулда мактаб битирувчиларига 
ўртача баҳоси қўшимча балл сифа-
тида қўшилмайди. Негаки  аввалги 
йилларда мактаб ва ўрта махсус 
таълим муассасаларини битирган 
ёшларнинг баҳоларини тегишли 
платформаларга киритиш учун би-
роз муддат  керак. 

Дарвоқе, абитуриентлар учун 

тест синов мезонлари ўтган йил-
гидек қолдирилди ― 3 та мажбу-
рий фан ва бакалавриат таълим 
йўналишига мос бўлган 2 та фан. 
2023/2024 ўқув йили қабулида 
абитуриентларга 5 та фан бўйича 

жами 90 та тест саволи берила-
ди. Бунда тўплаш мумкин 

бўлган максимал балл 
– 189. 2023-2024 ўқув 
йили учун олий таъ-
лим муассасалари-
нинг бакалавриатига 
қабул қилиш бўйича 
тест синовлари кат-

та сиғимли бинолар-
да ўтказилиши режа-

лаштирилган. Бунинг 
учун 92 та бино танлаб 

олинган бўлиб, бир сменада 44 
минг нафар абитуриент тест сино-
вида иштирок этиши мумкин бўла-
ди. 

Маълумот ўрнида, бу йил мак-
табларни 390 мингдан ортиқ ёшлар 
битиришди.

Эслатиб ўтамиз, жорий йил-
дан магистратура йўналишларига 
топширувчи талабалар учун қабул 
фақат 1 марта бўлиши айтилди. 
Карантин давридан буён магистра-
тура йўналишига қабул йилда 2 
маротаба бўлаётганди. Бу йилдан 
ҳаммаси яна ўз ўрнига қайтади. 
Магистратура мутахассисликлари-
га кириш учун ҳужжат топшириш 
жараёни 30 июлга қадар (шу куни 
ҳам) давом этади. Бакалавр йўна-
лишига топширувчи абитуриентлар 
учун эса қабулнинг сўнгги куни 20 
июль этиб белгиланган.

Интернет материаллари 
асосида тайёрланди

Асилбек РАШИДОВ,
Зангиота тумани:

– Жорий йил умумтаълим мактабини 
тугатиб, Ўзбекистон Журналистика ва 
оммавий коммуникациялар университе-
тига ҳужжат топширдим. Журналистика 
алоҳида иқтидор талаб этадиган соҳа 
бўлгани боис, танлаган йўналишим, яъни 
интернет журналистикаси бўйича ижодий 
имтиҳон ўтказилади. Шу сабабли ижо-
дий-касбий имтиҳон топшираётган абиту-
риентлар фақат бир йўналишни танлаш 
имкониятига эга.

Ҳужжат топшириш жараёнида қийин
чиликка дуч келмадим. Боиси расмий 
сайтлар ва ижтимоий тармоқларда Би-
лим ва малакаларни баҳолаш агентлиги 
томонидан видео қўлланма тайёрланиб, 
аниқ тушунтирилган.

Албатта, ҳал қилувчи вазиятлар ҳис-
сиётлар билан тўла бўлади. Бу табиий 
ҳол. Имтиҳон жараёнида ҳаяжонлан-
масдан, тўғри жавоб бериш учун ўзига 
бўлган ишонч, пухта тайёргарлик талаб 
этилади. Ота-онам ишончи, мақсадим йў-
лидаги интилиш имтиҳон жараёнларида 
яхши қатнашиб, муносиб натижа кўрса-
тишга имкон беради.

Севинч АКБАРОВА,
Чирчиқ шаҳри:

– Олий таълим муас-
сасаларига кириш учун 
имтиҳон жараёни ҳар бир 
ёш ҳаётида муҳим палла. 
Чунки сиз катта ҳаётга қа-
дам ташлайсиз. Мен бешта 
олий таълим муассасасига 
ҳужжат топширдим. Онам 
педагоглар. Уларга қараб шу 
соҳага қизиқиб қолганман.  

Олий таълим муасса-
сасида ўқиш нафақат ме-
нинг, балки ота-онам ҳамда 
яқинларимнинг ҳам орзуси. 
Шунинг учун ҳам ота-онам 
ёшлигимдан чуқур билим 
олишга ўргатишди. Амин-
манки, мен ҳужжат топшир-
ган олий ўқув юртларида 
рақобат кучли бўлади. Буни 
бошидан ўтказган абиту-
риентлар жуда яхши били-
шади. “Сиз ўқишга қабул 
қилиндингиз” деган хабарни 
ўқиганимда барча қийинчи-
ликлар унутилади.

“СИЗ ЎҚИШГА 
ҚАБУЛ ҚИЛИНДИНГИЗ”

деган хабарни ўқиганимда 
барча қийинчиликлар унутилади

Олий таълим муассасаларига кириш имтиҳонларига саноқли кун-
лар қолди. Билим ва малакаларни баҳолаш агентлиги маълумотига 
кўра, 2023-2024 ўқув йили учун олий таълим муассасаларининг бака-
лавриатига ўқишга кириш учун онлайн рўйхатдан ўтган абитуриентлар 
сони 600 мингдан ортган.

Бу йилги қабул жараёнлари, имтиҳонларга тайёргарлик хусусида 
абитуриентларнинг фикрлари билан қизиқдик.

Ўзбекистон Журналистлар 
уюшмаси Тошкент вилояти бў-
лими раиси Раҳматилла Шера-
лиев бошчилигида бир гуруҳ 
ижодкорлар фахрий журна-
лист Орзиқул Мамировни 70 
ёшга тўлганлиги муносабати 
билан табриклаш мақсади-
да йўқлашди. Самимий суҳ-
бат давомида ижодкорнинг 
кўп йиллик фаолиятига назар 
ташланди.

ФАХРИЙ ЖУРНАЛИСТГА
Э¥ТИРОМ

О.Мамиров журналистика соҳа-
сидаги 41 йиллик фаолиятининг 20 
йили давомида “Чиноз ҳаёти” газе-
тасига бош муҳаррирлик қилди. Шу 
йиллар мобайнида бош муҳаррир 
зиммасидаги барча масъулиятли 
вазифаларни бекаму кўст бажарди. 
Энг муҳими унинг саъй-ҳаракатлари 
билан 40 йил давомида турли би-
ноларда ижарада фаолият юритган 
газета таҳририяти ўз биносига эга 
бўлди. 

Дилдан суҳбат асносида Орзиқул 
Мамировнинг мамлакатимизда сўз 
ва матбуот эркинлигини ривожлан-
тириш, жамоатчилик назоратини 
кучайтириш, юртимиздаги яратув-
чанлик ва янгиланиш жараёнла-
ри, эришилаётган ютуқларни кенг 
тарғиб этишда муносиб хизматлари 
борлиги алоҳида таъкидланди.

Орзиқул Мамировга уюшманинг 
фахрий ёрлиғи ва эсдалик совғаси 
топширилди.

Ўзбекистон Журналистлар 
уюшмаси Тошкент вилояти 

бўлими

– Дарҳақиқат, охирги икки йилда 
катта ўзгаришлар бўлди, – дейди 
маҳалла ҳоким ёрдамчиси Сардор 
Каримов. – Асосий мақсадимиз – 
тадбиркорлик объектларини кўпай-
тириш ҳамда аҳолига қулайлик яра-
тиш. Биргина жорий йилнинг ўзида 
4 нафар фуқарога имтиёзли кредит-
лар ажратдик. Бугунги кунда улар ўз 
фаолиятини бошлаган.

Жумладан, Фаррух Йўлдошев 
акаси Алишер Давлатов билан ҳам-

корликда 2022 йилнинг июль ойида 
банкдан 150 миллион сўм кредит 
олиб, чойхона, озиқ-овқат дўкони 
ҳамда компьютер ўйинлари маркази 
очишди. Ҳозирда бу ерда уларнинг 
оила аъзолари фаолият юритиш-
моқда.

– Илгари маҳаллада биттаги-
на чойхона ва озиқ-овқат дўкони 
бор эди, – дейди Алишер Давла-
тов. – Албатта, бу шунча аҳолига 
камлик қиларди. Шунда укам би-

лан маслаҳатлашиб, чойхона, ёни-
га озиқ-овқат дўкони ҳамда ёшлар 
учун компьютер маркази фаолияти-
ни йўлга қўйдик. Бундан аҳоли жуда 
мамнун.  Чойхонада 50-60 кишига 
мўлжалланган турли тадбирларни 
ўтказиш мумкин. Яқин кунларда янги 
новвойхона, шунингдек, буханка нон 
ва турли ширинликлар тайёрловчи 
цех қурмоқчимиз. Ўз-ўзидан аҳоли 
учун янги иш ўринлари яратилади.

Маҳаллага автомобиль ювиш 
шохобчаси ҳам керак эди. Аслида, 
ҳудудда бунгача иккита ана шундай 
"автомойка"лар фаолият кўрсата-
ётган эди. Бироқ, талаб юқорилиги 
учун навбат кўп бўларди. Боз устига, 
маҳалла водийга чиқиб кетиладиган 

катта йўл ёқасида жойлашганлиги 
сабабли ўтган-кетган автомобил-
ларга ҳам хизмат кўрсатилади.

Икки ой бурун шу маҳаллалик 
Жаҳонгир Парпиев банкдан 28 мил-
лион сўм имтиёзли кредит олиб, ав-
томобиль ювиш шохобчаси очди.

– Бу ерда кунига ўртача 15 та-
дан зиёд машина ювилади, – дейди 
Ж. Парпиев. – Шунингдек, гилам 
ювиш хизматини ҳам йўлга қўй-
ганмиз. Бундан ташқари, салқин 
ичимликлар дўконини ишга тушир-
дик. Ҳозирда яна 3 кишининг банд-
лиги таъминланди.

Суҳробжон САДИРОВ,
“Тошкент ҳақиқати” мухбири

Жалолиддин ЭСОНОВ олган сурат

ЎЗГАРИШЛАР БЎЙ КЎРСАТАЁТГАН “ЁНАРИҚ”
Оҳангарон туманининг “Ёнариқ” маҳалласида 5 мингга 

яқин аҳоли истиқомат қилади. Сўнгги йилларда ҳудуддаги 
муаммоларнинг имкон қадар ҳал қилинаётгани, айниқса, 
аҳолининг бандлиги таъминланаётгани яққол сезилмоқда.

№

Йўна-
лиш 
рақа-
ми

Йўналиш номи
Йўналиш 
тури

Шаҳар ичи йўналиши

1
ШИ-1 
й.т

“Ангрен АШБ-Боғисурх маҳалласи”
йўналишли 
такси

2
ШИ-5 
й.т

“Янги авлод маҳалласи-Темирйўл 
станцияси”

йўналишли 
такси

Шаҳар атрофи йўналишлари

3
ВХ-257 
й.т

“Янгийўл темир йўл вокзали - Олмазор 
қўрғони”

йўналишли 
такси

4
ВХ-276 
й.т

“Чирчиқ АШБ - Чирчиқ давлат 
педагогика институти - Қўйлиқ кийим 
бозори”

йўналишли 
такси

5
ВХ-277 
й.т

“Янгийўл деҳқон бозори - Ўзбекистон 
тўйхонаси бекати (Деҳқонобод МФЙ 
орқали)”

йўналишли 
такси

6.
ВХ-285 
й.т

“Ғишткўприк АШБ – Тошкент тумани 
туғуруқ комплекси”

йўналишли 
такси

7
ВХ-287 
й.т

“Бўка АШБ – Қизил Юлдуз МФЙ-Катта 
Ровот МФЙ”

йўналишли 
такси

8
ВХ-290 
й.т

“Пискент АШБ – Истиқлол МФЙ (Оқтепа 
орқали)”

йўналишли 
такси

9
ВХ-291 
й.т

“Бўка АШБ – Бахмал МФЙ (Мевазор 
орқали)”

йўналишли 
такси

10
ВХ-296 
й.т

“Гулбоғ МФЙ - Ангрен деҳқон бозори”
йўналишли 
такси

11
ВХ-298 
й.т

“Халқобод қўрғони-Ниёзбош қишлоғи”
йўналишли 
такси

12
ВХ-306 
й.т

“Гулбаҳор қўрғони-Халқобод қўрғони”
йўналишли 
такси

13
ВХ-311 
й.т

«Оққўрғон деҳқон бозори-Дўстобод 
деҳқон бозори»

йўналишли 
такси

14
ВХ-312 
й.т

«Оққўрғон деҳқон бозори - Хўжақўрғон 
МФЙ (27-мактаб)»

йўналишли 
такси

15
ВХ-320 
й.т

«Олмалиқ АШБ - Эйвалек қўрғони»
йўналишли 
такси

16
ВХ-332 
й.т

“Олмалиқ АШБ-С.Раҳимов ф/у”
йўналишли 
такси

17
ВХ-341 
й.т

«Хўжа қишлоғи - Оҳангарон деҳқон 
бозори»

йўналишли 
такси

18 ВХ-344
«Оққўрғон АШБ – Қўйлиқ деҳқон бозори 
(Олимкент орқали)»

автобус

19
ВХ-348 
й.т

“Қўйлиқ деҳқон бозори-Бардонкўл 
маҳалласи”

йўналишли 
такси

20
ВХ-391 
й.т

«Бўка деҳқон бозори - Қўйлиқ деҳқон 
бозори»

йўналишли 
такси

21
ВХ-399 
й.т

“Дўстлик ф/у-Бойкент маҳалласи”
йўналишли 
такси

22
ВХ-400 
й.т

“Дўстобод АШБ-Чиноз деҳқон бозори”
йўналишли 
такси

23
ВХ-401 
й.т

“Дўстобод АШБ-Чиноз деҳқон бозори”
йўналишли 
такси

24
ВХ-422 
й.т

“Янги ҳаёт қўрғони-Қўйлиқ дехқон 
бозори”

йўналишли 
такси

25
ВХ-434 
й.т

«А.Икромов ф/у - Нурафшон АШБ»
йўналишли 
такси

26
ВХ-439 
й.т

“Нурафшон АШБ-Қўйлиқ деҳқон 
бозори”

йўналишли 
такси

27
ВХ-453 
й.т

«Иттифоқ қ.ф.й. - Чорсу метро АШБ»
йўналишли 
такси

28
ВХ-463 
й.т

“Зангиота мақбараси - Жанубий вокзал 
АШБ”

йўналишли 
такси

29
ВХ-464 
й.т

“Боғзор қўрғони - Ширин АШБ»
йўналишли 
такси

30
ВХ-493 
й.т

“Гулистон маҳалласи - Қибрай АШБ”
йўналишли 
такси

31 ВХ-501
“Мой қишлоғи - ТТЗ АШБ (Наврўз 
бозори орқали)”

автобус

32 ВХ-546
«Янги Чорбоғ маҳалласи – Академик 
лицей»

автобус

33 ВХ-547
“Марказий шифохона – Дахана 
маҳалласи”

автобус

34
ВХ-575 
й.т

“Чиноз деҳқон бозори-Жанубий вокзал 
АШБ”

йўналишли 
такси

35
ВХ-589 
й.т

“Нодиробод маҳалласи-Юнусобод 
мавзеси 9-даҳа”

йўналишли 
такси

36
ВХ-612 
й.т

“ТошДАУ - ТТЗ АШБ - Ёзувчилар 
уюшмаси санаторийси”

йўналишли 
такси

37
ВХ-620 
й.т

“Дўстобод АШБ-Чиноз деҳқон бозори 
(Қўрғонча орқали)”

йўналишли 
такси

38 ВХ-625
“Тошкент (Машинасозлар метро 
бекати)-Бўстонлиқ (Хумсон қўрғони)”

автобус

39
ВХ-635 
й.т

“Янгийўл АШБ-У.Юсупов бўлими”
йўналишли 
такси

40
ВХ-647 
й.т

“Қизилбирлик қишлоғи-Олмалиқ АШБ”
йўналишли 
такси

41
ВХ-671 
й.т

“Янгибозор АШБ-Чилонзор буюм 
бозори”

йўналишли 
такси

42
ВХ-694 
й.т

“Ғишткўприк маҳалласи-ТТЗ АШБ”
йўналишли 
такси

43
ВХ-702 
й.т

“Илғор МФЙ-Эшонгузар бозори”
йўналишли 
такси

44
ВХ-703 
й.т

“Бўка деҳқон бозори-Лолаариқ МФЙ”
йўналишли 
такси

45
ВХ-704 
й.т

“Култепа МФЙ - Пискент АШБ”
йўналишли 
такси

Ўзбекистон Республикаси Вазирлар 
Маҳкамасининг 2021 йил 6 декабрда-
ги “Aвтомобиль транспортида йўловчи 
ташиш йўналишлари бўйича очиқ тен-
дерларни электрон тарзда ташкил этиш 
чора-тадбирлари тўғрисида”ги 738-сон-
ли қарори талабларига мувофиқ шаҳар, 
шаҳар атрофи, шаҳарлараро ва халқа-
ро йўловчилар ташиш йўналишларини 
бириктириш юзасидан очиқ тендерлар 
фақат электрон ахборот тизими орқали 
ўтказилади. Тендерда белгиланган  тар-
тибда Ўзбекистон Республикаси ҳудуди-
да рўйхатдан ўтган, тегишли равишда 
автомобиль транспортида шаҳар, шаҳар 

атрофи, шаҳарлараро ва халқаро йўлов-
чилар ташувларини амалга ошириш 
ҳуқуқини берувчи лицензияга эга бўл-
ган ҳамда электрон ахборот тизимида 
рўйхатдан ўтган юридик шахсларнинг 
қатнашишига йўл қўйилади.

Ўзбекистон Республикаси Вазирлар 
Маҳкамасининг 2021 йил 6 декабрдаги 
738-сонли қарори билан тасдиқланган 
“Шаҳар, шаҳар атрофи, шаҳарлараро 
(Қорақалпоғистон Республикаси ва ви-
лоятлар ичида ҳамда Қорақалпоғистон 
Республикаси, Тошкент шаҳар ва вило-
ятлараро) ва халқаро йўналишларни 
бириктириш бўйича очиқ тендерларни 

электрон тарзда ташкил этиш ва ўтказиш 
тартиби тўғрисида НИЗОМ”га мувофиқ:

– Тендерда қатнашиш учун таклифлар 
талабгорлар томонидан ахборот тизими 
(e-tender.uztrans.uz) орқали тақдим этилади;

– Aйнан битта автотранспорт воси-
таси бир вақтнинг ўзида бир нечта ту-
галланмаган лотларга ҳамда амалдаги 
шартномага мувофиқ йўналишга бирик-
тирилган автотранспорт воситаларининг 
тендер таклифи сифатида ахборот ти-
зимига киритилишига йўл қўйилмайди 
(шартноманинг амал қилиш муддати 
тугашига олтмиш ва ундан кам кун қол-
ганида мазкур шартномада кўрсатилган 

автотранспортларнинг ахборот тизимига 
киритилишига йўл қўйилади).

Талабгор тендер таклифларини тақ-
дим этиши учун тендерни ташкил этиш, 
шу жумладан, оммавий ахборот воси-
таларида эълон бериш харажатларини 
қоплаш учун базавий ҳисоблаш миқдо-
рининг 30 фоизи миқдорида тўловни 
Ўзбекистон Республикаси Транспорт 
вазирлиги ҳисоб рақамига (AТБ “Ипо-
тека банк” Чилонзор бўлими, ҳ/р: 
4014108604262773422967279, банк коди 
00997, СТИР: 202811527) ўтказиб, 2023 
йил 20 август соат 14:00 гача ўз тендер 
таклифларини ахборот тизими (e-tender.

uztrans.uz) орқали тақдим этиши шарт.
Тендер таклифлари белгиланган муд-

дат якунланганидан кейин қабул қилин-
майди ҳамда тендер таклифлари тақдим 
этилганидан кейин қатнашчилар уларга 
тузатиш киритиш ҳуқуқига эга эмас.

Қатнашчилардан тендер бўйича ке-
либ тушган таклифлар ахборот тизими 
орқали автоматик тарзда баҳоланади.

Тендерни ташкиллаштириш бўйича 
ваколатли орган: Ўзбекистон Республи-
каси Транспорт вазирлигининг Тошкент 
вилояти транспорт бошқармаси.

Маълумот учун телефон:
(+99871) 202-05-00(213).

Тошкент вилояти ҳудудидаги шаҳар, шаҳар атрофи ва вилоятлар 
ичидаги шаҳарлараро йўналишларни бириктириш бўйича 

2023 йил 21 август соат 14:00 да электрон тарзда

ОЧИҚ ТЕНДЕР ЎТКAЗИЛAДИ

Шу боисдан айни пайтда соҳа 
амалиётига замонавий ахборот-ком-
муникация воситаларини кенг жо-
рий этишга алоҳида эътибор қара
тиляпти.

Хусусан, жорий йилнинг ўтган 6 
ойи давомида Республика тез тиббий 
ёрдам маркази ҳудудий филиаллари 

энг сўнгги русумдаги моноблок, мони-
тор, IP телефон, коммутатор ва сервер 
шкаф каби замонавий ахборот-комму-
никация воситалари билан таъмин-
ланди.

– Қолаверса, бу йил Тошкент 
шаҳри тажрибасига асосан Андижон, 
Самарқанд, Жиззах ва Сурхондарё 
ҳудудий филиалларида тез тиббий 
ёрдам хизматининг “103 Med-data” 
автоматлаштирилган бошқарув ти-
зими жорий этилди, – дейди Респуб
лика тез тиббий ёрдам маркази 
директори Абдувоитжон Ғафуров. 
– Фарғона, Бухоро ва Тошкент ви-
лояти филиалларида эса ушбу ама-
лиёт тест-синов режимида фаолият 
юритяпти.

Мазкур тизимнинг афзаллиги 
шундаки, у орқали қўнғироқларни 
қабул қилиш, хизмат кўрсатиш ва 
рўйхатдан ўтказишни самарали бош
қариш мумкин.

ЎзА

Бугун тиб-
биёт соҳасини 

рақамли технология
ларсиз тасаввур этиб 

бўлмайди. Айниқса, ҳар 
бир сония қадри олтинга 

тенг бўлган тез тиббий 
ёрдам хизматида бунинг 

аҳамиятини ортиқча 
таърифлашга ҳо-

жат йўқ.

“ТЕЗ ЁРДАМ”: СОНИЯЛАР ОРТИДАГИ
САЛОМАТЛИК

Нурафшон шаҳри-
нинг “Қумариқ” 
маҳалласидаги то-
морқачиларнинг 
омилкорлигига кўп-
чилик тан беради. 
Маҳалладаги 524 та 
хонадонда ҳар қарич 
ердан унумли фойда-
ланилмоқда.

Дилшод Собиров 5 йилдан 
буён одамларнинг ер майдон-
ларини мотокультиваторида 
ҳайдаб беради, экин ва да-
рахтларга дори сепади. Бўш 
вақтини эса ўз томорқасида 
ўтказади. Маҳалладаги қури-
лишлар сабаб ариқ йўли тўси-
либ, уйига сув кирмай қолган-
дан кейин ҳосил етиштириш 
қийинлашди. Негаки, қудуқ 
суви ёрдамида суғорилаётган 
ерлар шўрланишни бошлади, 
экинлар яхши ҳосил бермай 
қўйди. Ўтган йилнинг апрель 

ойида ҳоким ёрдамчиси улар-
га субсидия олишда кўмак
лашиб, 1 сотих ерга иссиқхона 
қуриб берди.  Иссиқхонадаги 
экинларга Дилшоднинг аёли 
Гулноза қарайди. 

– Шукр, меҳнатимизга яра-
ша ҳосил яхши бўлди, рўзғо-
римизга ҳам барака кирди, 
– дейди Гулноза Собирова. – 
Эртадан кечгача иссиқхонада 
бандмиз. Билмаганларимизни 
сўраб, ўрганяпмиз. Бу йил қу-
лупнай экиб кўрмоқчимиз. Ҳо-

зир шунга тайёргарлик кўряп-
миз.

Жаҳонгир Маражабовлар 
оиласи ҳам 6 сотихли иссиқ-
хонада меҳнат қилади. Икки 
йил олдин кредит ҳисобига 
қурилган иссиқхонадан йилига 
3 марта ҳосил олишмоқда. Да-
ромад ҳам шунга яраша. 

Нозима РАСУЛОВА,
“Тошкент ҳақиқати”  

мухбири
Жалолиддин ЭСОНОВ 

олган сурат

Эълонлар Ахмедов Зиявитдин 
Нуритдинович номига 1992 йил 20 ноябрда 
берилган №08-02/452 рақамли давлат ордери 
йўқолганлиги сабабли

БЕКОР ҚИЛИНАДИ.

Махмудова Хидоят Ходжиевна 
номига 1993 йил 20 февралда берил-
ган №04-02/13526 рақамли давлат 
ордери йўқолганлиги сабабли

БЕКОР ҚИЛИНАДИ.

Мухитдинова Дильфуза Шакиров-
на номига 1993 йил 8 февралда бе-
рилган №05-02/4629 рақамли давлат 
ордери йўқолганлиги сабабли

БЕКОР ҚИЛИНАДИ.



Пиллапоялардан 
фойдаланиш мушаклар 

учун фойдали эканлиги маъ-
лум. Аммо зинадан кўтарилиш 

эмас пастга тушиш танамизни “хур-
санд” қилади. Чунки юқорига кўтарилиш 

узоқ давом этади ва кишини ҳолдан тойди-
ради.

 

Пастга тушилаётганда барча босим мушак ва 
томирларга ўтади ва бу айнан биз кутган нати-
жани беради. Шунинг учун юқорига кўтарила-
ётганда лифтдан фойдаланиб, пастга тушаёт-
ганда пиллапояни танлаган маъқул.

чавандозлар!

НИМА УЧУН ЭРТА 
ТУРИШ КЕРАК?

Эрта уйғониш ўз-ўзини тарбиялаш ва янги 
ҳамда фойдали одатни шакллантиришнинг 
ажойиб усули ҳисобланади.

Яъни, эрта туриш орқали сиз спортга, ўқишга ёки янги 
кўникмаларни ўрганишга вақт ажратасиз, бу сизнинг 
ўсишингизга ҳисса қўшади.

Маҳсулдорликни оширади: эрталабки со-
атлар кўпинча энг самарали ҳисоблана-
ди, чунки энергия даражаси юқори ва 
ташқи стимулларнинг йўқлиги ва-
зифаларни қунт билан бажа-
ришга имкон беради.

Ҳаётдан кўпроқ қо-
ниқиш ҳис қила-
сиз: фаолроқ, 
соғломроқ 
б ў л а -
сиз.

Очиғи, бу мавзу-
да ёзажак мулоҳаза-
ларимиздан бироз 
истиҳола қиляпмиз 
ва бу гапларимиз ўз 
эгаларини топади, 
деган умиддамиз. 
Боиси ҳожи деганда 
кўз олдимизга юзи-
дан нур ёғилувчи, 
ибодатда умр кечи-
рувчи, иймон ва илм 
зиёсини улашувчи 
инсон гавдаланади.

Балки сиз ҳам 

ҳожи ота ёки ҳожи онанинг 
сафардан келгани муносаба-
ти билан ёзиладиган эҳсон 
дастурхонига таклиф этил-
гандирсиз. Эҳсон – яхши 
одат, аммо Ҳаж ё Умрадан 
қайтган одам элга ош бери-
ши керак, деган гап йўқ. Хай-
рияга қурби етган одам буни 
бошқа йўл билан ҳам амалга 
оширса бўлади. Бир бурда 
нонга зор оилалар бор, дори 
сотиб олишга маблағи йўқ 
беморлар қанча?!

Ҳаж ва Умра сафаридан 
қайтган яқинимиз пойига 
пояндоз ёзиш одати бор. 
Бунинг ёмон жойи йўқдир, 
аммо гуллардан ўн метрли 

пояндоз ёзишга нима дей-
сиз?! Ҳожи ҳам ҳамма каби 
бир банда, уни сунъий ра-
вишда кўкларга кўтаришдан 
не наф? Ундан кўра сами-
мий эҳтиром кўрсатилмай-
дими?

Ҳожиларни аэропорт-
дан тантанали кутиб олиш, 
қийқириқ ва қарсакбозлик, 
ҳожи ота ва ҳожи оналар-
ни "Лимузин"га ўтқазиб, 
турнақатор кортеж билан 
уйга олиб келиш... Ахир бу 
нима деган гап? Кечагина 

машаққатли ибодатларни 
бажарган, йиғлаб дуолар 
қилган, Аллоҳга яқинлашиш 
баробарида охиратнинг бир 
парчасини кўриб қайтган 
инсонларга бу дабдаба ва 
ҳашаматга қаҳрамонлик яра-
шадими?

Ҳа, яна бир масала – 
яқинларига совға улашиш. 
Баъзан зиёратчиларнинг 
фикр-у хаёли шу билан банд 
бўлади. “Қудамга олдим, 
келинимга олдим, неварам 
қолди”. Нега керак бу бўл-
мағур ташвишлар?

Имкониятдан фойдала-
ниб, дуо қилишга шошилмай-
диларми? Яқинлари учун энг 

яхши совға – ижобати аниқ 
бўлган жойда қилинадиган 
дуо-ку! Нега аэропортда 
юртдошларимиз меъёрдан 
оғир юк билан қайд этилиб, 
муаммога дуч келмоқдалар, 
ҳамманинг вақтини олиб, 
ноқулайлик туғдирмоқда-
лар? Ахир бозордан эмас, 
ибодатдан келяптилар-ку? 
Ким уларнинг қўлига кўз ти-
киб турибди? 

Бугунги кунда Ҳаж ва 
Умра сафарларига кузатиш 
ҳамда кутиб олиш бир ма-

росимга айланди ва унга би-
рин-кетин урфлар қўшилиб 
бормоқда. Масалан, кузатиш 
ва кутиб олиш, эҳсон тадбир-
лари фото ва видео лавҳа-
ларга муҳрланмоқда. Бу нега 
керак? Ҳожилар уни тарқат-
моқчимилар ёки ўзлари он-
да-сонда томоша қилиб, 
кибрга бериладиларми? Ҳат-
то зиёрат жойининг ўзидан 
ҳам видеога тушириш омма-
лашди. Нега ҳожилар сафар 
тароватини дилга эмас, фото 
ва видеога муҳрлашга урин-
моқдалар? Ибодатни ҳар 
ким ўзи учун, Аллоҳ ризоси 
истагида бажармайдими?

platformauzb

Мусобақада ҳамюртимиз Нигина Абдура-
имова ўз иштирокини жуфтлик баҳсларидан 
бошлади. Россиялик Софья Лансере билан 
тандем ҳосил қилган Нигина италиялик Де-
бор Кьеза ва Мартина Колменья ҳамкор-
лигини 5/7, 7/6(5), тай-брекда 11:9 ҳисоби-

да мағлуб этди. Учрашув 1 соату 55 
дақиқа давом этди.

Нигина яккалик баҳсларидаги 
иштирокини энди бошлайди.

“Тошкент ҳақиқати” мухбири
Суҳробжон САДИРОВ тайёрлади

Қувонарлиси, мазкур му-
собақада Тошкентнинг РКОР 
ва Олмалиқ кон-металлургия 
комбинатининг ОКМК жамоа

лари мамлакатимиз шара-
фини муносиб ҳимоя қилиш-
ди. Жумладан, мураббий 
Ҳасан Қаюмов бошчилигида-

ги ОКМК жамоаси 21 ёш ва 
ундан катталар ўртасидаги 
баҳсларда мутлақ ғолиблик-
ни қўлга киритди.

Вакилларимиз ғолиблик 
йўлида дунёнинг энг кучли 9 
та жамоасини мағлубиятга 
учратди.

Россия, Беларусь, Арманис
тон, Қозоғистон, Қирғизистон ва 
Ўзбекистондан сара чавандозлар 
иштирок этган нуфузли турнирда 
ҳамюртларимиз юқори ўринлар-
ни эгаллашди.

Хусусан, мусобақанинг иккин-
чи кунида 145 см. баландликдаги 
тўсиқлардан сакраш дастурида 
Аъзам Толиббоев “Bozart De 
Ruet” лақабли тулпорида иккин-
чи, Бекзод Қурбонов эса “Matts” 
билан учинчи ўринни эгаллади. 
Учинчи кун баҳсларида 125 см. 
баландликдаги тўсиқлардан сак
раш йўналишида Баҳромжон 
Газиевга (“Ledi”) тенг келадиган 

Москва вилоятида жойлаш-
ган “Виват Россия” от спор-
ти клубида навбатдаги 
халқаро мусобақа 
бўлиб ўтди.

ОКМК ГАНДБОЛЧИЛАРИ – 
“INTERAMNIA WORLD CUP” ҒОЛИБИ

Нигина кейинги 
босқичда

Баракалла
рақиб топилмади. Шунингдек, 
аниқликка асосланган сакраш 
дастурида “Matts” Бекзод Қурбо-
новга етакчиликни қўлга олишига 
ёрдам берди.

Турнирнинг якуний кунида 
110 см.дан сакраш йўналиши-
да Ҳумоюн Абдуллаев “Golden 
star” тулпори билан учинчи 
ўриндан жой олди. 130 см. 
тўсиқдан иборат ўрта айла-
на дастурида эса Хуршидбек 
Алимжонов “Chempions Ligas” 
билан энг яхши натижани қайд 
этди. Мусобақа Гран-приси – 
150 см. баландликдаги катта 
айланадан иборат тўсиқлардан 
сакрашда Бекзод Қурбонов ўз 
“Matts”и билан ғалаба қозонди.

Италиянинг Палермо шаҳрида 
теннис бўйича WTA 250 тоифа-
сига кирувчи турнирнинг асосий 
баҳслари бошланди.

Италия давлатининг 
Терамо шаҳрида гандбол 
бўйича “50 th Interamnia 
World Cup” мусобақаси 
бўлиб ўтди.

Ушбу ўзига хос жаҳон 
кубогида 5 қитъанинг 46 
давлатидан ташриф бу-
юрган ёшлар ва қизлар, 
эркаклар ва аёллар жа-
моалари ғолиблик учун 
ўзаро куч синашишди.

Мана гап
Унутманг, аёл доимо қарши-

сида ойна тутиб туради – бу эр-
какнинг кўзи. Мабодо бу кўзларда 
"Қанчалик гўзалсан, қанчалик ақл-
лисан", деган нарсани кўрса – ўша 
заҳотиёқ гўзал ва ақлли аёлга ай-
ланади... 

Эдвард РАДЗИНСКИЙ,
драматург

КЎТАРИЛИШ 
ЭМАС, ТУШИШ 

ФОЙДАЛИ

"ПИАР²ОЖИ"ЛАР

Полиз пайкалининг ёқасида 
агроном билан бригадир қизғин 
суҳбатлашмоқда.

Агроном. Полиз палаклари 
ёмон эмас. Қовун-тарвузларингиз 
гуллаб, найчалай бошлабди. Полиз 
экинлари, сабзавотларга гектарига 
қанча селитра берилишини мендан 
кўра яхшироқ биласиз. Меъёридан 
ошиқ бергудай бўлсангиз...

Бригадир. Ие, ие, ўртоқ агро-
ном, меъёрини билиб олдик-ку, ҳам-
маси ўзингизнинг маслаҳатингиздай 
бўляпти.

Агроном. Раҳмат. Ҳар қалай ай-
тиб қўйяпман. Тарвуз-қовунингизни 
еган одамлар: “Қўлинг дард кўрма-
син деҳқон, барака топ”, дейдиган 
бўлсин.

Бригадир. Албатта, бизнинг 
фикримиз ҳам шу.

Агроном. Яшанг. Мен бошқа 
бригадага ўтиб келай. (Мотоцикли-
ни миниб, жўнаб кетади.)

Бригадир (ўзича). Билимдон-

нинг гапини қаранг, селитрани меъ-
ёридан оширма, эмиш! Меъёри са-
вил юз сўтих жойга саккиз-ўн қоп, у 
билан бўлар эканми! Бўлиши мум-
кин, икки-уч килодан ошмайди. Мен 
саккиз-ўн қопни битта жўякка босиб 
юбораман. Ана тарвузу мана тарвуз! 
Ҳар бири ўн беш-йигирма килодан, 
мазаси билан нима ишинг бор?.. 
Биров қовун-тарвуз олиб, “қайси 
колхоз, қайси бригадада етиштирил-
ган” деб сўрайдими? Ширин бўлса 
ер, бемаза бўлса отиб юборар. Уйга 
олиб боргандан кейин нима деса де-
явермайдими. (Кимнидир чақириб) 
Мамарайим, ҳў, Мамарайим!

Мамарайим (кириб). Агроном 
кетдими, Босволди ака?

Бригадир. Кетди. Гапини эшит-
дингми?

Мамарайим. Эшитдим.
Бригадир. Соддалигинг қурсин! 

Бунақа гапни сира эшитдим дема! 
Эшитма ҳам.

Мамарайим. Эшитмадим, аммо 
юрагим така-пука бўлиб турди.

Бригадир. Нега?
Мамарайим. Нариги пайкалга 

чунон ҳам бостирган эдимки, гўё 
эгатга қалин қор ёққандай эди.

Бригадир. Сенга минг марта 
айтаман, селитрани сеп-у, сувни 
бостир. Қарабсанки, селитрадан 
ном-нишон йўқ. Бор, кўздан йўқот, 
раис кўрмасин!

(Мамарайим кетмонни елкасига 
ташлаб, кетишга чоғланди.)

Тўхта, жиянингга айт, канопгами, 
пахтагами, жўхоригами ажратилган 
анави зормандадан яна икки маши-
на ўмариб келсин. Қолган эгатларни 
ҳам бир “қор ёғди” қилиб берсанг, 
қарабсанки, улоқ ўзимизда, Мама-
райим!

Мамарайим. Шу гапларни ҳеч 
ким эшитмасин-у... Мабодо раис...

Бригадир. Шу кунларда гапинг
нинг сира шираси қолмабди-да. 
Нима бало, ғирт ваҳиманинг ўзисан.

(Мамарайим қотиб-қотиб кула 
бошлайди.)

Нега ўзингдан-ўзинг қиқирлай-
сан? Тан-жонинг соғми ўзи?

Мамарайим. Бу кеча антиқа туш 
кўрибман.

Бригадир. Туш? Қанақа туш? 

Нега қиқирлайсан, гапир!
Мамарайим. Тушимда бир кат-

та тарвуз ёрилиб, ичидан иккаламиз 
чиқибмиз. Одатда тарвузнинг ичи 
қип-қизил бўларди. Биз эккан тар-
вузнинг ичи оппоқ оҳакка ўхшайди. 
Уруғидан тутун чиқиб турибди. Шу 
пайт қаердандир каноп пайдо бўлди, 
қўлида жўхорининг сўтаси. “Ҳа, ғир-
ромлар” деб иккаламизни савалай 
кетди. Мен ўзимни четга олиб, “Ҳў но-
мард, сен кимни уряпсан, ўзимизнинг 
бригадирни-я” десам, “сен жим тур” 
деб, бир чийратма каноп сизнинг то-
моғингиздан ўраб олиб, ҳали тепага 
тортяпти, ҳали тепага тотяпти, ҳали 
тепага тортяпти, ҳали...

Бригадир (хуноб). Канопни кес-
ей!.. Тушинг ҳам қуриб кетсин. Бор, 
сувингни тара!

Мамарайим. (кета туриб,) Туш-
да, туш-да, ўртоқ бригадир!..

Бригадир. Вой, баттол- ей... Се-
литрага бош қўйиб ухлаганмисан? 
Туш ҳам шунақа бўладими? Бемаза-
дан-бемаза!..

АРМОН
ёхуд "Ўқинг, 

фақат йиғламанг" 
рукнидан бир 

шингил
– Мен барибир сенга эришаман, 

нима қилиб бўлса ҳам, қачон бўлса ҳам 
сен меники бўласан! Сенга бўлган сев-

гим шунчалар кучлики...
– Мен ҳам сиз 

билан бирга бў-
лишни хоҳлай-

ман, лекин нима қи-
лай ахир, ихтиёрим 

ўзимдамас...
– Биламан, сенга бой-

ларнинг арзандала-
ри даъвогар, мен эса 
оддий бир одамман. 

Лекин, мен ҳам одам-
ман-ку, менинг ҳам бахтли яшаш-

га ҳаққим бор-ку!? Юр, яхшиси, қочиб 
кетамиз!

– Йўқ, асло. Бизни тутиб олишса қол-
ган умрингиз ҳам азобда ўтади.

– Унда ҳеч бўлмаса, кунда-кунора 
олдингга келиб дийдорингга тўйишимга 
рухсат бер...

(Автосалондаги харидор ва 
машина "суҳбати"дан)

Ҳамза ТОҒА

Спорт

Алп  ЖАМОЛ


